
కృష్ణ  యజుర్వేదీయ  తైత్తిరీయ  సంహితాయాం
షష్ఠకాణ్డే  ద్వితీయః  ప్రశ్నః  –
సోమమన్త్రబ్రాహ్మణనిరూపణం

ఓ -న్నమః  పరమాత్మనే , శ్రీ  మహాగణపతయే  నమః ,
శ్రీ  గురుభ్యో  నమః  ।  హ॒రిః॒  ఓమ్  ॥

యదు॒భౌ  వి॒ముచ్యా॑ -ఽఽతి॒థ్య -ఙ్గృ॑హ్ణీ॒యా -
ద్య॒జ్ఞం -విఀచ్ఛి॑న్ద్యా॒ -ద్యదు॒భావ -వి॑ముచ్య॒
యథా -ఽనా॑గతాయా -ఽఽతి॒థ్య -ఙ్క్రి॒యతే॑  తా॒దృగే॒వ  త
-ద్విము॑క్తో॒ -ఽన్యో॑ -ఽన॒డ్వా -న్భవ॒త్య
వి॑ముక్తో॒ -ఽన్యో -ఽథా॑ -ఽఽతి॒థ్య -ఙ్గృ॑హ్ణాతి
య॒జ్ఞస్య॒  సన్త॑త్యై॒  పత్న్య॒న్వార॑భతే॒
పత్నీ॒  హి  పారీ॑ణహ్య॒స్యేశే॒  పత్ని॑యై॒
వాను॑మత॒ -న్నిర్వ॑పతి॒  యద్వై  పత్నీ॑  య॒జ్ఞస్య॑
క॒రోతి॑  మిథు॒న -న్తదథో॒  పత్ని॑యా  ఏ॒వై - [పత్ని॑యా
ఏ॒వ , ఏ॒ష ] 1

-ష  య॒జ్ఞస్యా᳚న్వార॒భోం  ఽన॑వచ్ఛిత్త్యై॒  యావ॑ -
ద్భి॒ర్వై  రాజా॑ -ఽనుచ॒రైరా॒గచ్ఛ॑తి॒
సర్వే᳚భ్యో॒  వై  తేభ్య॑  ఆతి॒థ్య -ఙ్క్రి॑యతే॒
ఛన్దాగ్ం॑సి॒  ఖలు॒  వై  సోమ॑స్య॒  రాజ్ఞో॑ -
ఽనుచ॒రాణ్య॒గ్నే -రా॑తి॒థ్యమ॑సి॒  విష్ణ॑వే॒
త్వేత్యా॑హ  గాయత్రి॒యా  ఏ॒వైతేన॑  కరోతి॒
సోమ॑స్యా -ఽఽతి॒థ్యమ॑సి॒  విష్ణ॑వే॒  త్వేత్యా॑హ
త్రి॒ష్టుభ॑  ఏ॒వైతేన॑
కరో॒త్యతి॑థేరాతి॒థ్యమ॑సి॒  విష్ణ॑వే॒
త్వేత్యా॑హ॒  జగ॑త్యా  [జగ॑త్యై , ఏ॒వైతేన॑ ] 2

ఏ॒వైతేన॑  కరోత్య॒గ్నయే᳚  త్వా
రాయస్పోష॒దావ్న్నే॒  విష్ణ॑వే॒
త్వేత్యా॑హాను॒ష్టుభ॑  ఏ॒వైతేన॑  కరోతి
శ్యే॒నాయ॑  త్వా  సోమ॒భృతే॒  విష్ణ॑వే॒  త్వేత్యా॑హ
గాయత్రి॒యా  ఏ॒వైతేన॑  కరోతి॒  పఞ్చ॒  కృత్వో॑



గృహ్ణాతి॒  పఞ్చా᳚ఖ్షరా  ప॒ఙ్క్తిః  పాఙ్క్తో॑
య॒జ్ఞో  య॒జ్ఞమే॒వావ॑  రున్ధే  బ్రహ్మవా॒దినో॑
వదన్తి॒  కస్మా᳚ -థ్స॒త్యా -ద్గా॑యత్రి॒యా  ఉ॑భ॒యత॑
ఆతి॒థ్యస్య॑  క్రియత॒  ఇతి॒  యదే॒వా -ఽద -స్సోమ॒మా - [
యదే॒వా -ఽద -స్సోమ॒మా , ఆహ॑ర॒ -త్తస్మా᳚ -] 3

-ఽహ॑ర॒ -త్తస్మా᳚ -ద్గాయత్రి॒యా  ఉ॑భ॒యత॑
ఆతి॒థ్యస్య॑  క్రియతే  పు॒రస్తా᳚చ్చో॒
పరి॑ష్టాచ్చ॒  శిరో॒  వా  ఏ॒త -ద్య॒జ్ఞస్య॒
యదా॑తి॒థ్య -న్నవ॑కపాలః  పురో॒డాశో॑  భవతి॒
తస్మా᳚న్నవ॒ధా  శిరో॒  విష్యూ॑త॒ -న్నవ॑కపాలః
పురో॒డాశో॑  భవతి॒  తే
త్రయ॑స్త్రికపా॒లాస్త్రి॒వృతా॒  స్తోమే॑న॒
సమ్మి॑తా॒స్తేజ॑స్త్రి॒వృ -త్తేజ॑  ఏ॒వ
య॒జ్ఞస్య॑  శీ॒ర్॒ష -న్ద॑ధాతి॒  నవ॑కపాలః
పురో॒డాశో॑  భవతి॒  తే
త్రయ॑స్త్రికపా॒లాస్త్రి॒వృతా᳚  ప్రా॒ణేన॒
సమ్మి॑తాస్త్రి॒వృద్వై  [ ] 4

ప్రా॒ణ -స్త్రి॒వృత॑మే॒వ  ప్రా॒ణమ॑భిపూ॒ర్వం -
యఀ॒జ్ఞస్య॑  శీ॒ర్॒ష -న్ద॑ధాతి  ప్ర॒జాప॑తే॒ర్వా
ఏ॒తాని॒  పఖ్ష్మా॑ణి॒  యద॑శ్వవా॒లా  ఐ᳚ఖ్ష॒వీ
తి॒రశ్చీ॒  యదాశ్వ॑వాలః  ప్రస్త॒రో
భవ॑త్యైఖ్ష॒వీ  తి॒రశ్చీ᳚  ప్ర॒జాప॑తేరే॒వ
తచ్చఖ్షు॒ -స్సమ్భ॑రతి  దే॒వా  వై  యా
ఆహు॑తీ॒రజు॑హవు॒స్తా  అసు॑రా  ని॒ష్కావ॑మాద॒ -
న్తే  దే॒వాః  కా᳚ర్ ష్మ॒ర్య॑మపశ్యన్  కర్మ॒ణ్యో॑
వై  కర్మై॑నేన  కుర్వీ॒తేతి॒  తే  కా᳚ర్ ష్మర్య॒మయా᳚ -
న్పరి॒ధీ - [-న్పరి॒ధీన్ , అ॒కు॒ర్వ॒త॒  తైర్వై ] 5

-న॑కుర్వత॒  తైర్వై  తే  రఖ్షా॒గ్॒స్యపా᳚ఘ్నత॒  య -
త్కా᳚ర్ ష్మర్య॒మయాః᳚  పరి॒ధయో॒  భవ॑న్తి॒
రఖ్ష॑సా॒మప॑హత్యై॒  సగ్గ్  స్ప॑ర్ శయతి॒
రఖ్ష॑సా॒మన॑న్వ -వచారాయ॒  న  పు॒రస్తా॒ -త్పరి॑
దధాత్యాది॒త్యో  హ్యే॑వోద్య -న్పు॒రస్తా॒ -
ద్రఖ్షాగ్॑స్యప॒హన్త్యూ॒ర్ధ్వే  స॒మిధా॒వా
ద॑ధాత్యు॒పరి॑ష్టాదే॒వ  రఖ్షా॒గ్॒స్యప॑  హన్తి॒
యజు॑షా॒ -ఽన్యా -న్తూ॒ష్ణీమ॒న్యా -
మ్మి॑థున॒త్వాయ॒  ద్వే  ఆ  ద॑ధాతి  ద్వి॒పా -
ద్యజ॑మానః॒  ప్రతి॑ష్ఠిత్యై  బ్రహ్మవా॒దినో॑  వద - [
వదన్తి , అ॒గ్నిశ్చ॒  వా ] 6



-న్త్య॒గ్నిశ్చ॒  వా  ఏ॒తౌ  సోమ॑శ్చ  క॒థా  సోమా॑యా -
ఽఽతి॒థ్య -ఙ్క్రి॒యతే॒  నాగ్నయ॒  ఇతి॒
యద॒గ్నావ॒గ్ని -మ్మ॑థి॒త్వా  ప్ర॒హర॑తి॒
తేనై॒వాగ్నయ॑  ఆతి॒థ్య -ఙ్క్రి॑య॒తే  ఽథో॒
ఖల్వా॑హుర॒గ్ని -స్సర్వా॑  దే॒వతా॒  ఇతి॒
యద్ధ॒విరా॒సాద్యా॒గ్ని -మ్మన్థ॑తి  హ॒వ్యాయై॒వా -
ఽఽస॑న్నాయ॒  సర్వా॑  దే॒వతా॑  జనయతి  ॥  7 ॥
(పత్ని॑యా  ఏ॒వ  – జగ॑త్యా॒  – ఆ  – త్రి॒వృద్వై  –
ప॑రి॒ధీన్  – వ॑ద॒న్త్యే  – క॑చత్వారిగ్ంశచ్చ ) (అ
. 1)

దే॒వా॒సు॒రా -స్సం యఀ  ॑త్తా  ఆస॒ -న్తే  దే॒వా  మి॒థో
విప్రి॑యా  ఆస॒ -న్తే᳚ -ఽ (1॒ )న్యో᳚ -ఽన్యస్మై॒
జ్యైష్ఠ్యా॒యాతి॑ష్ఠమానాః  పఞ్చ॒ధా
వ్య॑క్రామన్న॒గ్నిర్వసు॑భి॒ -స్సోమో॑
రు॒ద్రైరిన్ద్రో॑  మ॒రుద్భి॒ -ర్వరు॑ణ  ఆది॒త్యై -
ర్బృహ॒స్పతి॒ -ర్విశ్వై᳚ర్దే॒వైస్తే॑
ఽమన్య॒న్తాసు॑రేభ్యో॒  వా  ఇ॒ద -
మ్భ్రాతృ॑వ్యేభ్యో  రద్ధ్యామో॒  యన్మి॒థో
విప్రి॑యా॒ -స్స్మో  యా  న॑  ఇ॒మాః
ప్రి॒యాస్త॒నువ॒స్తా -స్స॒మవ॑ద్యామహై॒  తాభ్య॒ -
స్స  నిర్ -ఋ॑చ్ఛా॒ద్యో  [నిర్ -ఋ॑చ్ఛా॒ద్యః , నః॒
ప్ర॒థ॒మో᳚ (1॒ )-ఽన్యో᳚ ] 8

నః॑  ప్రథ॒మో᳚ (1॒ )-ఽన్యో᳚ -ఽన్యస్మై॒
ద్రుహ్యా॒దితి॒  తస్మా॒ద్య -స్సతా॑నూనప్త్రిణా -
మ్ప్రథ॒మో  ద్రుహ్య॑తి॒  స  ఆర్తి॒మార్చ్ఛ॑తి॒  య -
త్తా॑నూన॒ప్త్రగ్ం  స॑మవ॒ద్యతి॒
భ్రాతృ॑వ్యాభిభూత్యై॒  భవ॑త్యా॒త్మనా॒  పరా᳚ -
ఽస్య॒  భ్రాతృ॑వ్యో  భవతి॒  పఞ్చ॒  కృత్వో -ఽవ॑ద్యతి
పఞ్చ॒ధా  హి  తే  త -థ్స॑మ॒వాద్య॒న్తాథో॒
పఞ్చా᳚ఖ్షరా  ప॒ఙ్క్తిః  పాఙ్క్తో॑  య॒జ్ఞో
య॒జ్ఞమే॒వావ॑  రున్ధ॒  ఆప॑తయే  త్వా
గృహ్ణా॒మీత్యా॑హ  ప్రా॒ణో  వా  [ప్రా॒ణో  వై , ఆప॑తిః ] 9

ఆప॑తిః  ప్రా॒ణమే॒వ  ప్రీ॑ణాతి॒  పరి॑పతయ॒
ఇత్యా॑హ॒  మనో॒  వై  పరి॑పతి॒ర్మన॑  ఏ॒వ  ప్రీ॑ణాతి॒
తనూ॒నప్త్ర॒  ఇత్యా॑హ  త॒నువో॒  హి  తే  తా -
స్స॑మ॒వాద్య॑న్త  శాక్వ॒రాయేత్యా॑హ॒  శక్త్యై॒
హి  తే  తా -స్స॑మ॒వాద్య॑న్త॒  శక్మ॒ -
న్నోజి॑ష్ఠా॒యేత్యా॒హౌజి॑ష్ఠ॒గ్ం॒  హి  తే  త



దా॒త్మన॑ -స్సమ॒వాద్య॒న్తా –నా॑ధృష్ట -
మస్యనాధృ॒ష్య -మిత్యా॒హా -ఽనా॑ధృష్ట॒గ్గ్॒
హ్యే॑తద॑నాధృ॒ష్య -న్దే॒వానా॒ -మోజ॒  [దే॒వానా॒ -
మోజః॑ , ఇత్యా॑హ ] 10

ఇత్యా॑హ  దే॒వానా॒గ్॒  హ్యే॑తదోజో॑ -ఽభిశస్తి॒పా
అ॑నభిశస్తే॒న్యమిత్యా॑హా -భిశస్తి॒పా  హ్యే॑తద॑  -
నభిశస్తే॒న్యమను॑  మే  దీ॒ఖ్షా -న్దీ॒ఖ్షాప॑తి -
ర్మన్యతా॒మిత్యా॑హ  యథాయ॒జురే॒వైత -ద్ఘృ॒తం -వైఀ
దే॒వా  వజ్ర॑ -ఙ్కృ॒త్వా  సోమ॑మఘ్న -న్నన్తి॒కమి॑వ॒
ఖలు॒  వా  అ॑స్యై॒తచ్చ॑రన్తి॒  య -
త్తా॑నూన॒ప్త్రేణ॑  ప్ర॒చర॑న్త్య॒గ్ం॒  శురగ్ం॑
శుస్తే  దేవ  సో॒మా -ఽఽ  ప్యా॑యతా॒ -మిత్యా॑హ॒  య - [-
మిత్యా॑హ॒  యత్ , ఏ॒వాస్యా॑ -] 11

-దే॒వాస్యా॑ -పువా॒యతే॒  యన్మీయ॑తే॒ -
తదే॒వాస్యై॒తేనా -ఽఽ  ప్యా॑యయ॒త్యా
తుభ్య॒మిన్ద్రః॑  ప్యాయతా॒మా  త్వమిన్ద్రా॑య
ప్యాయ॒స్వేత్యా॑ -హో॒భావే॒వేన్ద్ర॑ -ఞ్చ॒  సోమ॒ -
ఞ్చా -ఽఽప్యా॑యయ॒త్యా  ప్యా॑యయ॒  సఖీ᳚న్ -థ్స॒న్యా
మే॒ధయేత్యా॑హ॒ర్త్విజో॒  వా  అ॑స్య॒  సఖా॑య॒స్తా -
నే॒వా -ఽఽప్యా॑యయతి  స్వ॒స్తి  తే॑  దేవ  సోమ
సు॒త్యామ॑శీ॒యే - [సు॒త్యామ॑శీ॒య , ఇత్యా॑హా॒
ఽఽశిష॑ -] 12

-త్యా॑హా॒  ఽఽశిష॑ -మే॒వైతామా  శా᳚స్తే॒  ప్ర  వా
ఏ॒తే᳚ -ఽస్మా -ల్లో॒కాచ్చ్య॑వన్తే॒  యే  సోమ॑మా -
ప్యా॒యయ॑న్త్య -న్తరిఖ్షదేవ॒త్యో॑  హి  సోమ॒
ఆప్యా॑యిత॒  ఏష్టా॒  రాయః॒  ప్రేషే  భగా॒యేత్యా॑హ॒
ద్యావా॑పృథి॒వీభ్యా॑మే॒వ  న॑మ॒స్కృత్యా॒స్మి -
ల్లోఀ॒కే  ప్రతి॑  తిష్ఠన్తి  దేవాసు॒రా -స్సం యఀ
॑త్తా  ఆస॒ -న్తే  దే॒వా  బిభ్య॑తో॒ -ఽగ్ని -
మ్ప్రావి॑శ॒ -న్తస్మా॑దాహుర॒గ్ని -స్సర్వా॑
దే॒వతా॒  ఇతి॒  తే᳚ - [దే॒వతా॒  ఇతి॒  తే , అ॒గ్నిమే॒వ ] 13

-ఽగ్నిమే॒వ  వరూ॑థ -ఙ్కృ॒త్వా  ఽసు॑రాన॒భ్య॑భవ -
న్న॒గ్నిమి॑వ॒  ఖలు॒  వా  ఏ॒ష  ప్రవి॑శతి॒  యో॑ -
ఽవాన్తరదీ॒ఖ్షాము॒పైతి॒  భ్రాతృ॑వ్యాభిభూత్యై॒
భవ॑త్యా॒త్మనా॒  పరా᳚ -ఽస్య॒  భ్రాతృ॑వ్యో
భవత్యా॒త్మాన॑మే॒వ  దీ॒ఖ్షయా॑  పాతి
ప్ర॒జామ॑వాన్తరదీ॒ఖ్షయా॑  సన్త॒రా -మ్మేఖ॑లాగ్ం



స॒మాయ॑చ్ఛతే  ప్ర॒జా  హ్యా᳚త్మనో -ఽన్త॑రతరా
త॒ప్తవ్ర॑తో  భవతి॒  మద॑న్తీభిర్మార్జయతే॒  నిర్ 
హ్య॑గ్ని -శ్శీ॒తేన॒  వాయ॑తి॒  సమి॑ద్ధ్యై॒  యా  తే॑
అగ్నే॒  రుద్రి॑యా  త॒నూరిత్యా॑హ॒  స్వయై॒వైన॑ -
ద్దే॒వత॑యా  వ్రతయతి  సయోని॒త్వాయ॒  శాన్త్యై᳚  ॥  14
॥
(యో  – వా  – ఓజ॑  – ఆహ॒  య  – ద॑శీ॒యే  – తి॒  తే᳚  – ఽగ్న॒  –
ఏకా॑దశ  చ ) (అ . 2)

తేషా॒మసు॑రాణా -న్తి॒స్రః  పుర॑  ఆస -న్నయ॒స్మ -
య్య॑వ॒మా -ఽథ॑  రజ॒తా -ఽథ॒  హరి॑ణీ॒  తా  దే॒వా  జేతు॒ -
న్నాశ॑క్నువ॒ -న్తా  ఉ॑ప॒సదై॒వాజి॑గీష॒ -
న్తస్మా॑దాహు॒ర్యశ్చై॒వం -వేఀద॒  యశ్చ॒  నోప॒సదా॒
వై  మ॑హాపు॒ర -ఞ్జ॑య॒న్తీతి॒  త  ఇషు॒గ్ం॒
సమ॑స్కుర్వతా॒ - గ్నిమనీ॑క॒గ్ం॒  సోమగ్ం॑  శ॒ల్యం -
విఀష్ణు॒ -న్తేజ॑న॒ -న్తే᳚ -ఽబ్రువ॒న్  క
ఇ॒మామ॑సిష్య॒తీతి॑  [ ] 15

రు॒ద్ర  ఇత్య॑బ్రువ -న్రు॒ద్రో  వై  క్రూ॒ర -స్సో᳚ -
ఽస్య॒త్వితి॒  సో᳚ -ఽబ్రవీ॒ -ద్వరం॑ -వృఀణా  అ॒హమే॒వ
ప॑శూ॒నా -మధి॑పతిరసా॒నీతి॒  తస్మా᳚ -ద్రు॒ద్రః
ప॑శూ॒నా -మధి॑పతి॒స్తాగ్ం  రు॒ద్రో -ఽవా॑సృజ॒ -థ్స
తి॒స్రః  పురో॑  భి॒త్త్వైభ్యో  లో॒కేభ్యో - ఽసు॑రా॒
-న్ప్రాణు॑దత॒  యదు॑ప॒సద॑  ఉపస॒ద్యన్తే॒
భ్రాతృ॑వ్యపరాణుత్యై॒  నాన్యామాహు॑తి -
మ్పు॒రస్తా᳚ -జ్జుహుయా॒ -ద్యద॒న్యామాహు॑తి -
మ్పు॒రస్తా᳚ -జ్జుహు॒యా - [-జ్జుహు॒యాత్ ,
అ॒న్యన్ముఖ॑ -ఙ్కుర్యా -] 16

-ద॒న్యన్ముఖ॑ -ఙ్కుర్యా -థ్స్రు॒వేణా॑ -ఽఘా॒రమా
ఘా॑రయతి  య॒జ్ఞస్య॒  ప్రజ్ఞా᳚త్యై॒
పరాం॑అతి॒క్రమ్య॑  జుహోతి॒  పరా॑చ  ఏ॒వైభ్యో
లో॒కేభ్యో॒  యజ॑మానో॒  భ్రాతృ॑వ్యా॒ -న్ప్ర
ణు॑దతే॒  పున॑రత్యా॒క్రమ్యో॑ప॒సద॑ -ఞ్జుహోతి
ప్ర॒ణుద్యై॒వైభ్యో  లో॒కేభ్యో॒
భ్రాతృ॑వ్యాఞ్జి॒త్వా  భ్రా॑తృవ్యలో॒క -
మ॒భ్యారో॑హతి  దే॒వా  వై  యాః  ప్రా॒తరు॑ప॒సద॑
ఉ॒పాసీ॑ద॒ -న్నహ్న॒స్తాభి॒రసు॑రా॒ -
న్ప్రాణు॑దన్త॒  యా -స్సా॒యగ్ం  రాత్రి॑యై॒
తాభి॒ర్య -థ్సా॒య -మ్ప్రా॑త -రుప॒సద॑ - [-రుప॒సదః॑ ,
ఉ॒ప॒స॒ద్యన్తే॑ ] 17



ఉపస॒ద్యన్తే॑  ఽహోరా॒త్రాభ్యా॑మే॒వ  త -
ద్యజ॑మానో॒  భ్రాతృ॑వ్యా॒ -న్ప్ర  ణు॑దతే॒  యాః
ప్రా॒తర్యా॒జ్యా᳚ -స్స్యుస్తా -స్సా॒య -మ్పు॑రో -
ఽనువా॒క్యాః᳚  కుర్యా॒దయా॑తయామత్వాయ  తి॒స్ర
ఉ॑ప॒సద॒  ఉపై॑తి॒  త్రయ॑  ఇ॒మే  లో॒కా  ఇ॒మానే॒వ  లో॒కా
-న్ప్రీ॑ణాతి॒  షట్ -థ్స -మ్ప॑ద్యన్తే॒  షడ్వా  ఋ॒తవ॑
ఋ॒తూనే॒వ  ప్రీ॑ణాతి॒  ద్వాద॑శా॒హీనే॒  సోమ॒
ఉపై॑తి॒  ద్వాద॑శ॒  మాసా᳚ -స్సం వఀథ్స॒ర -స్స॑వన్ 
థ్స॒రమే॒వ  ప్రీ॑ణాతి॒  చతు॑ర్విగ్ంశతి॒ -స్స - [
చతు॑ర్విగ్ంశతి॒ -స్సమ్ , ప॒ద్య॒న్తే॒
చతు॑ర్విగ్ంశతి -] 18

-మ్ప॑ద్యన్తే॒  చతు॑ర్విగ్ంశతి -రర్ధమా॒సా
అ॑ర్ధమా॒సానే॒వ  ప్రీ॑ణా॒త్యారా᳚గ్రా -
మవాన్తరదీ॒ఖ్షా -ముపే॑యా॒ద్యః  కా॒మయే॑తా॒ -ఽస్మి -
న్మే॑  లో॒కే -ఽర్ధు॑కగ్గ్  స్యా॒దిత్యేక॒మగ్రే -
ఽథ॒  ద్వావథ॒  త్రీనథ॑  చ॒తుర॑  ఏ॒షా  వా  ఆరా᳚గ్రా
ఽవాన్తరదీ॒ఖ్షా  ఽస్మిన్నే॒వాస్మై॑  లో॒కే -
ఽర్ధు॑క -మ్భవతి  ప॒రోవ॑రీయసీ -మవాన్తరదీ॒ఖ్షా -
ముపే॑యా॒ద్యః  కా॒మయే॑తా॒ముష్మి॑ -న్మే  లో॒కే -
ఽర్ధు॑కగ్గ్  స్యా॒దితి॑  చ॒తురో -ఽగ్రే  ఽథ॒
త్రీనథ॒  ద్వావథైక॑మే॒షా  వై  ప॒రోవ॑రీయస్య -
వాన్తరదీ॒ఖ్షా  ఽముష్మి॑న్నే॒వాస్మై॑  లో॒కే -
ఽర్ధు॑క -మ్భవతి  ॥  19 ॥
(అ॒సి॒ష్య॒తీతి॑  – జుహు॒యాథ్  – సా॒య -
మ్ప్రా॑తరుప॒సద॒  – శ్చతు॑ర్విగ్ంశతి॒ -స్సం  –
చ॒తురో -ఽగ్రే॒  – షోడ॑శ  చ ) (అ . 3)

సు॒వ॒ర్గం -వాఀ  ఏ॒తే  లో॒కం -యఀ  ॑న్తి॒  య  ఉ॑ప॒సద॑
ఉప॒యన్తి॒  తేషాం॒ -యఀ  ఉ॒న్నయ॑తే॒  హీయ॑త  ఏ॒వ  స
నోద॑నే॒షీతి॒  సూ᳚న్నీయమివ॒  యో  వై  స్వా॒ర్థేతాం᳚ -
యఀ॒తాగ్  శ్రా॒న్తో  హీయ॑త  ఉ॒త  స  ని॒ష్ట్యాయ॑  స॒హ
వ॑సతి॒  తస్మా᳚ -థ్స॒కృదు॒న్నీయ॒
నాప॑ర॒మున్న॑యేత  ద॒ద్ధ్నోన్న॑యేతై॒తద్వై
ప॑శూ॒నాగ్ం  రూ॒పగ్ం  రూ॒పేణై॒వ  ప॒శూనవ॑  రున్ధే  [ ]
20

య॒జ్ఞో  దే॒వేభ్యో॒  నిలా॑యత॒  విష్ణూ॑  రూ॒ప -
ఙ్కృ॒త్వా  స  పృ॑థి॒వీ -మ్ప్రావి॑శ॒ -త్త -న్దే॒వా
హస్తా᳚న్ -థ్స॒గ్ం॒  రభ్యై᳚చ్ఛ॒ -న్తమిన్ద్ర॑
ఉ॒పర్యు॑ప॒ర్యత్య॑క్రామ॒ -థ్సో᳚ -ఽబ్రవీ॒ -త్కో



మా॒ -ఽయము॒పర్యు॑ప॒ర్యత్య॑క్రమీ॒ -దిత్య॒హ -
న్దు॒ర్గే  హన్తేత్యథ॒  కస్త్వమిత్య॒హ -
న్దు॒ర్గాదాహ॒ర్తేతి॒  సో᳚ -ఽబ్రవీ -ద్దు॒ర్గే  వై
హన్తా॑ -ఽవోచథా  వరా॒హో॑ -ఽయం -వాఀ  ॑మమో॒ష - [-వాఀ
॑మమో॒షః , స॒ప్తా॒నా ] 21

-స్స॑ప్తా॒నా -ఙ్గి॑రీ॒ణా -మ్ప॒రస్తా᳚ద్వి॒త్తం -
వేఀద్య॒మసు॑రాణా -మ్బిభర్తి॒  త -ఞ్జ॑హి॒  యది॑
దు॒ర్గే  హన్తా -ఽసీతి॒  స  ద॑ర్భపుఞ్జీ॒లము॒ -
ద్వృహ్య॑  స॒ప్త  గి॒రీ -న్భి॒త్త్వా  తమ॑హ॒న్ -థ్సో᳚
-ఽబ్రవీ -ద్దు॒ర్గాద్వా  ఆహ॑ర్తావోచథా  ఏ॒తమా
హ॒రేతి॒  తమే᳚భ్యో  య॒జ్ఞ  ఏ॒వ  య॒జ్ఞమా -ఽహ॑ర॒ద్య -
త్తద్వి॒త్తం -వేఀద్య॒మసు॑రాణా॒ -మవి॑న్దన్త॒
తదేకం॒ -వేఀద్యై॑  వేది॒త్వ -మసు॑రాణాం॒ - [-
మసు॑రాణామ్ , వా  ఇ॒యమగ్ర॑ ] 22

-వాఀ  ఇ॒యమగ్ర॑  ఆసీ॒ -ద్యావ॒దాసీ॑నః  పరా॒పశ్య॑తి॒
తావ॑ -ద్దే॒వానా॒ -న్తే  దే॒వా
అ॑బ్రువ॒న్నస్త్వే॒వ  నో॒ -ఽస్యామపీతి॒  కియ॑ద్వో
దాస్యామ॒  ఇతి॒  యావ॑ది॒యగ్ం  స॑లావృ॒కీ  త్రిః
ప॑రి॒క్రామ॑తి॒  తావ॑న్నో  ద॒త్తేతి॒  స  ఇన్ద్ర॑ -
స్సలావృ॒కీ  రూ॒ప -ఙ్కృ॒త్వేమా -న్త్రి -స్స॒ర్వతః॒
పర్య॑క్రామ॒ -త్తది॒మామ॑విన్దన్త॒
యది॒మామవి॑న్దన్త॒  త -ద్వేద్యై॑  వేది॒త్వగ్ం  [
వేది॒త్వమ్ , సా  వా  ఇ॒యగ్ం ] 23

సా  వా  ఇ॒యగ్ం  సర్వై॒వ  వేది॒రియ॑తి  శఖ్ష్యా॒మీతి॒
త్వా  అ॑వ॒మాయ॑  యజన్తే  త్రి॒గ్ం॒శ -త్ప॒దాని॑
ప॒శ్చా -త్తి॒రశ్చీ॑  భవతి॒  షట్త్రిగ్ం॑శ॒ -
త్ప్రాచీ॒  చతు॑ర్విగ్ంశతిః  పు॒రస్తా᳚ -
త్తి॒రశ్చీ॒  దశ॑దశ॒  సమ్ప॑ద్యన్తే॒  దశా᳚ఖ్షరా
వి॒రాడన్నం॑ -విఀ॒రా -డ్వి॒రాజై॒వాన్నాద్య॒మవ॑
రున్ధ॒  ఉద్ధ॑న్తి॒  యదే॒వాస్యా॑  అమే॒ద్ధ్య -
న్తదప॑  హ॒న్త్యుద్ధ॑న్తి॒  తస్మా॒దోష॑ధయః॒  పరా॑
భవన్తి  బ॒ర్॒హి -స్స్తృ॑ణాతి॒  తస్మా॒దోష॑ధయః॒
పున॒రా  భ॑వ॒న్త్యుత్త॑ర -మ్బ॒ర్॒హిష॑
ఉత్తరబ॒ర్॒హి -స్స్తృ॑ణాతి  ప్ర॒జా  వై
బ॒ర్॒హిర్యజ॑మాన  ఉత్తర  బ॒ర్॒హి  ర్యజ॑మాన -మే॒వా -
య॑జమానా॒దుత్త॑ర -ఙ్కరోతి॒  తస్మా॒ -ద్యజ॑మా॒నో
ఽయ॑జమానా॒దుత్త॑రః  ॥  24 ॥
(రు॒న్ధే॒  – వా॒మ॒మో॒షో  – వే॑ది॒త్వమసు॑రాణాం  –



వేఀది॒త్వం  – భ॑వన్తి॒  – పఞ్చ॑విగ్ంశతిశ్చ ) (అ .
4)

యద్వా  అనీ॑శానో  భా॒రమా॑ద॒త్తే  వి  వై  స  లి॑శతే॒  య -
ద్ద్వాద॑శ  సా॒హ్నస్యో॑ప॒సద॒ -
స్స్యుస్తి॒స్త్రో॑ -ఽహీన॑స్య  య॒జ్ఞస్య॒  విలో॑మ
క్రియేత  తి॒స్ర  ఏ॒వ  సా॒హ్నస్యో॑ప॒సదో॒
ద్వాద॑శా॒హీన॑స్య  య॒జ్ఞస్య॑  సవీర్య॒త్వాయాథో॒
సలో॑మ  క్రియతే  వ॒థ్సస్యైక॒ -స్స్తనో॑  భా॒గీ  హి  సో -
ఽథైక॒గ్గ్॒  స్తనం॑ -వ్రఀ॒తముపై॒త్యథ॒  ద్వావథ॒
త్రీనథ॑  చ॒తుర॑  ఏ॒తద్వై  [ ] 25

ఖ్షు॒రప॑వి॒  నామ॑  వ్ర॒తం -యేఀన॒  ప్ర  జా॒తా -
న్భ్రాతృ॑వ్యా -న్ను॒దతే॒  ప్రతి॑
జని॒ష్యమా॑ణా॒నథో॒  కనీ॑యసై॒వ  భూయ॒  ఉపై॑తి
చ॒తురో -ఽగ్రే॒  స్తనా᳚న్  వ్ర॒తముపై॒త్యథ॒
త్రీనథ॒  ద్వావథైక॑మే॒తద్వై  సు॑జఘ॒న -న్నామ॑
వ్ర॒త -న్త॑ప॒స్యగ్ం॑  సువ॒ర్గ్య॑మథో॒  ప్రైవ
జా॑యతే  ప్ర॒జయా॑  ప॒శుభి॑ర్యవా॒గూ  రా॑జ॒న్య॑స్య
వ్ర॒త -ఙ్క్రూ॒రేవ॒  వై  య॑వా॒గూః  క్రూ॒ర  ఇ॑వ  [
క్రూ॒ర  ఇ॑వ , రా॒జ॒న్యో॑  వజ్ర॑స్య ] 26

రాజ॒న్యో॑  వజ్ర॑స్య  రూ॒పగ్ం  సమృ॑ద్ధ్యా
ఆ॒మిఖ్షా॒  వైశ్య॑స్య  పాకయ॒జ్ఞస్య॑  రూ॒ప -
మ్పుష్ట్యై॒  పయో᳚  బ్రాహ్మ॒ణస్య॒  తేజో॒  వై
బ్రా᳚హ్మ॒ణస్తేజః॒  పయ॒స్తేజ॑సై॒వ  తేజః॒  పయ॑
ఆ॒త్మ -న్ధ॒త్తే  ఽథో॒  పయ॑సా॒  వై  గర్భా॑  వర్ధన్తే॒
గర్భ॑  ఇవ॒  ఖలు॒  వా  ఏ॒ష  య -ద్దీ᳚ఖ్షి॒తో  యద॑స్య॒
పయో᳚  వ్ర॒త -మ్భవ॑త్యా॒త్మాన॑మే॒వ  త -ద్వ॑ర్ధయతి॒
త్రివ్ర॑తో॒  వై  మను॑రాసీ॒ -ద్ద్వివ్ర॑తా॒
అసు॑రా॒  ఏక॑వ్రతా  [ఏక॑వ్రతాః , దే॒వాః
ప్రా॒తర్మ॒ద్ధ్యన్ది॑నే ] 27

దే॒వాః  ప్రా॒తర్మ॒ద్ధ్యన్ది॑నే  సా॒య -న్త -
న్మనో᳚ర్వ్ర॒తమా॑సీ -త్పాకయ॒జ్ఞస్య॑  రూ॒ప -
మ్పుష్ట్యై᳚  ప్రా॒తశ్చ॑  సా॒య -ఞ్చాసు॑రాణా -
న్నిర్మ॒ద్ధ్య -ఙ్ఖ్షు॒ధో  రూ॒ప -న్తత॒స్తే  పరా॑ -
ఽభవ -న్మ॒ద్ధ్యన్ది॑నే  మద్ధ్యరా॒త్రే  దే॒వానా॒ -
న్తత॒స్తే॑ -ఽభవన్ -థ్సువ॒ర్గం -లోఀ॒కమా॑య॒న్॒ .
యద॑స్య  మ॒ద్ధ్యన్ది॑నే  మద్ధ్యరా॒త్రే  వ్ర॒త -
మ్భవ॑తి  మద్ధ్య॒తో  వా  అన్నే॑న  భుఞ్జతే  మద్ధ్య॒త



ఏ॒వ  తదూర్జ॑ -న్ధత్తే॒  భ్రాతృ॑వ్యాభిభూత్యై॒
భవ॑త్యా॒త్మనా॒  [భవ॑త్యా॒త్మనా᳚ , పరా᳚ -ఽస్య॒
భ్రాతృ॑వ్యో ] 28

పరా᳚ -ఽస్య॒  భ్రాతృ॑వ్యో  భవతి॒  గర్భో॒  వా  ఏ॒ష  య -
ద్దీ᳚ఖ్షి॒తో  యోని॑  ర్దీఖ్షితవిమి॒తం -యఀ -
ద్దీ᳚ఖ్షి॒తో  దీ᳚ఖ్షితవిమి॒తా -త్ప్ర॒వసే॒ -
ద్యథా॒  యోనే॒ర్గర్భ॒ -స్స్కన్ద॑తి  తా॒దృగే॒వ
తన్న  ప్ర॑వస్త॒వ్య॑మా॒త్మనో॑  గోపీ॒థాయై॒ష  వై
వ్యా॒ఘ్రః  కు॑లగో॒పో  యద॒గ్నిస్తస్మా॒ -ద్య -
ద్దీ᳚ఖ్షి॒తః  ప్ర॒వసే॒ -థ్స  ఏ॑నమీశ్వ॒రో॑ -
ఽనూ॒త్థాయ॒  హన్తో॒ర్న  ప్ర॑వస్త॒వ్య॑మా॒త్మనో॒
గుప్త్యై॑  దఖ్షిణ॒త -శ్శ॑య  ఏ॒తద్వై  యజ॑మానస్యా॒
ఽఽయత॑న॒గ్గ్॒స్వ  ఏ॒వా -ఽఽయత॑నే  శయే॒
ఽగ్నిమ॑భ్యా॒వృత్య॑  శయే  దే॒వతా॑  ఏ॒వ
య॒జ్ఞమ॑భ్యా॒వృత్య॑  శయే  ॥  29 ॥
(ఏ॒తద్వై -క్రూ॒ర  ఇ॒వై -క॑వ్రతా -ఆ॒త్మనా॒ -
యజ॑మానస్య॒ -త్రయో॑దశ  చ ) (అ . 5)

పు॒రోహ॑విషి  దేవ॒యజ॑నే  యాజయే॒ద్య -
ఙ్కా॒మయే॒తోపై॑న॒ముత్త॑రో  య॒జ్ఞో  న॑మేద॒భి
సు॑వ॒ర్గం -లోఀ॒క -ఞ్జ॑యే॒దిత్యే॒తద్వై
పు॒రోహ॑విర్దేవ॒యజ॑నం॒ -యఀస్య॒  హోతా᳚
ప్రాతరనువా॒క  -మ॑నుబ్రు॒వ -న్న॒గ్నిమ॒ప
ఆ॑ది॒త్యమ॒భి  వి॒పశ్య॒త్యుపై॑న॒ముత్త॑రో
య॒జ్ఞో  న॑మత్య॒భి  సు॑వ॒ర్గం -లోఀ॒క -
ఞ్జ॑యత్యా॒ప్తే  దే॑వ॒యజ॑నే  యాజయే॒ –
ద్భ్రాతృ॑వ్యవన్త॒ -మ్పన్థాం᳚ -వాఀ -
ఽధిస్ప॒ర్॒శయే᳚ -త్క॒ర్తం -వాఀ॒  యావ॒న్నాన॑సే॒
యాత॒వై  [ ] 30

న  రథా॑యై॒తద్వా  ఆ॒ప్త -
న్దే॑వ॒యజ॑నమా॒ప్నోత్యే॒వ  భ్రాతృ॑వ్య॒ -న్నైన॒ -
మ్భ్రాతృ॑వ్య  ఆప్నో॒త్యేకో᳚న్నతే  దేవ॒య॑జనే
యాజయే -త్ప॒శుకా॑మ॒ -మేకో᳚న్నతా॒ద్వై
దే॑వ॒యజ॑నా॒దఙ్గి॑రసః  ప॒శూన॑సృజన్తాన్త॒రా
స॑దోహవిర్ధా॒నే  ఉ॑న్న॒తగ్గ్  స్యా॑దే॒తద్వా
ఏకో᳚న్నత -న్దేవ॒యజ॑న -మ్పశు॒మానే॒వ  భ॑వతి॒
త్ర్యు॑న్నతే  దేవ॒యజ॑నే  యాజయే -థ్సువ॒ర్గకా॑మ॒ -
న్త్ర్యు॑న్నతా॒ద్వై  దే॑వ॒యజ॑నా॒దఙ్గి॑రస -
స్సువ॒ర్గం -లోఀ॒కమా॑య -న్నన్త॒రా  ఽఽహ॑వ॒నీయ॑ -ఞ్చ



హవి॒ర్ధాన॑ -ఞ్చో - [హవి॒ర్ధాన॑ -ఞ్చ , ఉ॒న్న॒తగ్గ్ 
స్యా॑దన్త॒రా ] 31

-న్న॒తగ్గ్  స్యా॑దన్త॒రా  హ॑వి॒ర్ధాన॑ -ఞ్చ॒
సద॑శ్చాన్త॒రా  సద॑శ్చ॒  గార్ హ॑పత్య -ఞ్చై॒తద్వై
త్ర్యు॑న్నత -న్దేవ॒యజ॑నగ్ం  సువ॒ర్గమే॒వ
లో॒కమే॑తి॒  ప్రతి॑ష్ఠితే  దేవ॒యజ॑నే  యాజయే -
త్ప్రతి॒ష్ఠాకా॑మమే॒తద్వై  ప్రతి॑ష్ఠిత -
న్దేవ॒యజ॑నం॒ -యఀ -థ్స॒ర్వత॑ -స్స॒మ -మ్ప్రత్యే॒వ
తి॑ష్ఠతి॒  యత్రా॒న్యా  అ॑న్యా॒  ఓష॑ధయో॒
వ్యతి॑షక్తా॒ -స్స్యుస్త -ద్యా॑జయే -
త్ప॒శుకా॑మమే॒తద్వై  ప॑శూ॒నాగ్ం  రూ॒పగ్ం
రూ॒పేణై॒వాస్మై॑  ప॒శూ - [ప॒శూన్ , అవ॑  రున్ధే ] 32

-నవ॑  రున్ధే  పశు॒మానే॒వ  భ॑వతి॒  నిర్ -ఋ॑తిగృహీతే
దేవ॒యజ॑నే  యాజయే॒ద్య -ఙ్కా॒మయే॑త॒  నిర్ -
ఋ॑త్యాస్య  య॒జ్ఞ -ఙ్గ్రా॑హయేయ॒మిత్యే॒తద్వై
నిర్ -ఋ॑తిగృహీత -న్దేవ॒యజ॑నం॒ -యఀ -థ్స॒దృశ్యై॑
స॒త్యా॑  ఋ॒ఖ్ష -న్నిర్ -ఋ॑త్యై॒వాస్య॑  య॒జ్ఞ -
ఙ్గ్రా॑హయతి॒  వ్యావృ॑త్తే  దేవ॒యజ॑నే  యాజయే -
ద్వ్యా॒వృత్కా॑మం॒ -యఀ -మ్పాత్రే॑  వా॒  తల్పే॑  వా॒
మీమాగ్ం॑సేర -న్ప్రా॒చీన॑మాహవ॒నీయా᳚ -
త్ప్రవ॒ణగ్గ్  స్యా᳚ -త్ప్రతీ॒చీన॒ -ఙ్గార్ 
హ॑పత్యాదే॒తద్వై  వ్యావృ॑త్త -న్దేవ॒యజ॑నం॒ -విఀ
పా॒ప్మనా॒  భ్రాతృ॑వ్యే॒ణా - ఽఽవ॑ర్తతే॒  నైన॒ -
మ్పాత్రే॒  న  తల్పే॑  మీమాగ్ం  సన్తే  కా॒ర్యే॑
దేవ॒యజ॑నే  యాజయే॒ -ద్భూతి॑కామ -ఙ్కా॒యా॑  వై
పురు॑షో॒  భవ॑త్యే॒వ  ॥  33 ॥
(యాత॒వై  – హ॑వి॒ర్ధాన॑ -ఞ్చ  – ప॒శూన్  – పా॒ప్మనా॒
– ఽష్టాద॑శ  చ ) (అ . 6)

తేభ్య॑  ఉత్తరవే॒ది -స్సి॒గ్ం॒హీ  రూ॒ప -
ఙ్కృ॒త్వోభయా॑ -నన్త॒రా -ఽప॒క్రమ్యా॑తిష్ఠ॒ -త్తే
దే॒వా  అ॑మన్యన్త  యత॒రాన్ . వా
ఇ॒యము॑పావ॒ర్థ్స్యతి॒  త  ఇ॒ద -మ్భ॑విష్య॒న్తీతి॒
తాముపా॑మన్త్రయన్త॒  సా -ఽబ్ర॑వీ॒ -ద్వరం॑ -వృఀణై॒
సర్వా॒ -న్మయా॒  కామా॒న్  వ్య॑శ్ఞవథ॒  పూర్వా॒ -న్తు
మా॒ -ఽగ్నేరాహు॑తిరశ్ఞవతా॒  ఇతి॒
తస్మా॑దుత్తరవే॒ది -మ్పూర్వా॑మ॒గ్నే -
ర్వ్యాఘా॑రయన్తి॒  వారే॑వృత॒గ్గ్॒  హ్య॑స్యై॒
శమ్య॑యా॒  పరి॑  మిమీతే॒  [మిమీతే , మాత్రై॒వా -ఽస్యై॒ ]

మాత్రై॒వా -ఽస్యై॒  సాథో॑  యు॒క్తేనై॒వ  యు॒క్తమవ॑
రున్ధే  వి॒త్తాయ॑నీ  మే॒ -ఽసీత్యా॑హ  వి॒త్తా
హ్యే॑నా॒నావ॑ -త్తి॒క్తాయ॑నీ  మే॒ -ఽసీత్యా॑హ
తి॒క్తాన్ . హ్యే॑నా॒నావ॒దవ॑తాన్మా
నాథి॒తమిత్యా॑హ  నాథి॒తాన్ .
హ్యే॑నా॒నావ॒దవ॑తాన్మా  వ్యథి॒తమిత్యా॑హ
వ్యథి॒తాన్ . హ్యే॑నా॒నావ॑ -ద్వి॒దే -ర॒గ్ని -ర్నభో॒
నామా - [-ర్నభో॒  నామా॑ , అగ్నే॑  అఙ్గిర॒  ఇతి॒ ] 35

-ఽగ్నే॑  అఙ్గిర॒  ఇతి॒  త్రిర్ హ॑రతి॒  య  ఏ॒వైషు
లో॒కేష్వ॒గ్నయ॒ -స్తానే॒వావ॑  రున్ధే  తూ॒ష్ణీ -
ఞ్చ॑తు॒ర్థగ్ం  హ॑ర॒త్యని॑ -రుక్తమే॒వావ॑  రున్ధే
సి॒గ్ం॒హీర॑సి  మహి॒షీర॒సీత్యా॑హ  సి॒గ్ం॒హీర్ 
హ్యే॑షా  రూ॒ప -ఙ్కృ॒త్వోభయా॑ -నన్త॒రా
ఽప॒క్రమ్యాతి॑ష్ఠదు॒రు  ప్ర॑థస్వో॒రు  తే॑
య॒జ్ఞప॑తిః  ప్రథతా॒మిత్యా॑హ॒  యజ॑మానమే॒వ
ప్ర॒జయా॑  ప॒శుభిః॑  ప్రథయతి  ధ్రు॒వా - [ధ్రు॒వా ,
అ॒సీతి॒  సగ్ం  హ॑న్తి॒ ] 36

-ఽసీతి॒  సగ్ం  హ॑న్తి॒  ధృత్యై॑  దే॒వేభ్య॑ -
శ్శున్ధస్వ  దే॒వేభ్య॑ -శ్శుమ్భ॒స్వేత్యవ॑
చో॒ఖ్షతి॒  ప్ర  చ॑  కిరతి॒  శుద్ధ్యా॑
ఇన్ద్రఘో॒షస్త్వా॒  వసు॑భిః  పు॒రస్తా᳚ -
త్పా॒త్విత్యా॑హ  ది॒గ్భ్య  ఏ॒వైనా॒ -
మ్ప్రోఖ్ష॑తి  దే॒వాగ్ శ్చేదు॑ -
త్తరవే॒దిరు॒పావ॑వర్తీ॒హైవ  వి  జ॑యామహా॒
ఇత్యసు॑రా॒  వజ్ర॑ము॒ద్యత్య॑  దే॒వాన॒భ్యా॑యన్త॒
తాని॑న్ద్రఘో॒షో  వసు॑భిః  పు॒రస్తా॒దపా॑ - [
పు॒రస్తా॒దపా॑ , అ॒ను॒ద॒త॒  మనో॑జవాః ] 37

-నుదత॒  మనో॑జవాః  పి॒తృభి॑  ర్దఖ్షిణ॒తః  ప్రచే॑తా
రు॒ద్రైః  ప॒శ్చా -ద్వి॒శ్వక॑ర్మా -
ఽఽది॒త్యైరు॑త్తర॒తో  యదే॒వము॑త్తరవే॒ది -
మ్ప్రో॒ఖ్షతి॑  ది॒గ్భ్య  ఏ॒వ  త -ద్యజ॑మానో॒
భ్రాతృ॑వ్యా॒ -న్ప్ర  ణు॑దత॒  ఇన్ద్రో॒  యతీ᳚న్ -
థ్సాలావృ॒కేభ్యః॒  ప్రాయ॑చ్ఛ॒ -త్తా -న్ద॑ఖ్షిణ॒త
ఉ॑త్తరవే॒ద్యా  ఆ॑ద॒న్॒  య -త్ప్రోఖ్ష॑ణీనా -
ము॒చ్ఛిష్యే॑త॒  త -ద్ద॑ఖ్షిణ॒త  ఉ॑త్తరవే॒ద్యై  ని
న॑యే॒ -ద్యదే॒వ  తత్ర॑  క్రూ॒ర -న్త -త్తేన॑  శమయతి॒  య -



న్ద్వి॒ష్యా -త్త -న్ధ్యా॑యేచ్ఛు॒చై  వైన॑మర్పయతి
॥  38 ॥
(మి॒మీ॒తే॒  – నామ॑  – ధ్రు॒వా  – ఽప॑  – శు॒చా  – త్రీణి॑  చ )
( ఆ 7)

సోత్త॑రవే॒దిర॑బ్రవీ॒ -థ్సర్వా॒ -న్మయా॒  కామా॒న్
వ్య॑శ్ఞవ॒థేతి॒  తే  దే॒వా  అ॑కామయ॒న్తాసు॑రా॒ -
న్భ్రాతృ॑వ్యాన॒భి  భ॑వే॒మేతి॒  తే॑ -ఽజుహవు -
స్సి॒గ్ం॒హీర॑సి  సపత్నసా॒హీ  స్వాహేతి॒  తే -
ఽసు॑రా॒ -న్భ్రాతృ॑వ్యా -న॒భ్య॑భవ॒ -న్తే -ఽసు॑రా॒ -
న్భ్రాతృ॑వ్యా -నభి॒భూయా॑కామయన్త  ప్ర॒జాం -విఀ
॑న్దేమ॒హీతి॒  తే॑ -ఽజుహవు -స్సి॒గ్ం॒హీర॑సి
సుప్రజా॒వని॒ -స్స్వాహేతి॒  తే
ప్ర॒జామ॑విన్దన్త॒  తే  ప్ర॒జాం -విఀ॒త్త్వా - [
ప్ర॒జాం -విఀ॒త్త్వా ,అ॒కా॒మ॒య॒న్త॒  ప॒శూన్ . ] 39

-ఽకా॑మయన్త  ప॒శూన్ . వి॑న్దేమ॒హీతి॒  తే॑ -ఽజుహవు -
స్సి॒గ్ం॒హీర॑సి  రాయస్పోష॒వని॒ -స్స్వాహేతి॒  తే
ప॒శూన॑విన్దన్త॒  తే  ప॒శూన్ . వి॒త్త్వా -ఽకా॑మయన్త
ప్రతి॒ష్ఠాం -విఀ  ॑న్దేమ॒హీతి॒  తే॑ -ఽజుహవు -
స్సి॒గ్ం॒హీ -ర॑స్యాదిత్య॒వని॒ -స్స్వాహేతి॒  త
ఇ॒మా -మ్ప్ర॑తి॒ష్ఠామ॑విన్దన్త॒  త  ఇ॒మా -
మ్ప్ర॑తి॒ష్ఠాం -విఀ॒త్త్వా -ఽకా॑మయన్త  దే॒వతా॑
ఆ॒శిష॒  ఉపే॑యా॒మేతి॒  తే॑ -ఽజుహవు -
స్సి॒గ్ం॒హీర॒స్యా  వ॑హ  దే॒వా -న్దే॑వయ॒తే  [ ] 40

యజ॑మానాయ॒  స్వాహేతి॒  తే  దే॒వతా॑  ఆ॒శిష॒  ఉపా॑య॒ -
న్పఞ్చ॒  కృత్వో॒  వ్యాఘా॑రయతి॒  పఞ్చా᳚ఖ్షరా
ప॒ఙ్క్తిః  పాఙ్క్తో॑  య॒జ్ఞో  య॒జ్ఞమే॒వావ॑
రున్ధే  ఽఖ్ష్ణ॒యా  వ్యాఘా॑రయతి॒
తస్మా॑దఖ్ష్ణ॒యా  ప॒శవో -ఽఙ్గా॑ని॒  ప్రహ॑రన్తి॒
ప్రతి॑ష్ఠిత్యై  భూ॒తేభ్య॒స్త్వేతి॒
స్రుచ॒ముద్గృ॑హ్ణాతి॒  య  ఏ॒వ  దే॒వా  భూ॒తాస్తేషా॒ -
న్త -ద్భా॑గ॒ధేయ॒ -న్తానే॒వ  తేన॑  ప్రీణాతి॒
పౌతు॑ద్రవా -న్పరి॒ధీ -న్పరి॑  దధాత్యే॒షాం - [
దధాత్యే॒షామ్ , లో॒కానాం॒ -విఀధృ॑త్యా ] 41

-లోఀ॒కానాం॒ -విఀధృ॑త్యా  అ॒గ్నేస్త్రయో॒
జ్యాయాగ్ం॑సో॒  భ్రాత॑ర  ఆస॒ -న్తే  దే॒వేభ్యో॑
హ॒వ్యం -వఀహ॑న్తః॒  ప్రామీ॑యన్త॒  సో᳚ -
ఽగ్నిర॑బిభేది॒త్థం -వాఀవ  స్య  ఆర్తి॒మా -



ఽరి॑ష్య॒తీతి॒  స  నిలా॑యత॒  స  యాం -
వఀన॒స్పతి॒ష్వవ॑స॒త్తా -మ్పూతు॑ద్రౌ॒
యామోష॑ధీషు॒  తాగ్ం  సు॑గన్ధి॒తేజ॑నే॒  యా -
మ్ప॒శుషు॒  తా -మ్పేత్వ॑స్యాన్త॒రా  శృఙ్గే॒  త -
న్దే॒వతాః॒  ప్రైష॑మైచ్ఛ॒ -న్తమన్వ॑విన్ద॒ -న్త -
మ॑బ్రువ॒ - [-మ॑బ్రువన్న్ , ఉప॑  న॒  ఆ ] 42

-న్నుప॑  న॒  ఆ  వ॑ర్తస్వ  హ॒వ్య -న్నో॑  వ॒హేతి॒  సో᳚ -
ఽబ్రవీ॒ -ద్వరం॑ -వృఀణై॒  యదే॒వ
గృ॑హీ॒తస్యాహు॑తస్య  బహిఃపరి॒ధి  స్కన్దా॒ -
త్తన్మే॒  భ్రాతృ॑ణా -మ్భాగ॒ధేయ॑ -మస॒దితి॒  తస్మా॒ -
ద్య -ద్గృ॑హీ॒తస్యా -ఽహు॑తస్య  బహిఃపరి॒ధి
స్కన్ద॑తి॒  తేషా॒ -న్త -ద్భా॑గ॒ధేయ॒ -న్తానే॒వ  తేన॑
ప్రీణాతి॒  సో॑ -ఽమన్యతా -ఽస్థ॒న్వన్తో॑  మే॒
పూర్వే॒  భ్రాత॑రః॒  ప్రామే॑షతా॒ -ఽస్థాని॑  శాతయా॒
ఇతి॒  స  యా - [స  యాని॑ , ] 43

-న్య॒స్థాన్యశా॑తయత॒  త -త్పూతు॑ద్ర్వ -భవ॒ -
ద్యన్మా॒గ్ం॒  సముప॑మృత॒ -న్త -ద్గుల్గు॑లు॒
యదే॒తాన్ -థ్స॑భాం॒రాన్ -థ్స॒ -మ్భర॑త్య॒గ్నిమే॒వ
త -థ్సమ్భ॑రత్య॒గ్నేః  పురీ॑ష -మ॒సీత్యా॑హా॒ -
ఽగ్నేర్ హ్యే॑త -త్పురీ॑షం॒ -యఀ -థ్స॑మ్భా॒రా  అథో॒
ఖల్వా॑హురే॒తే  వావైన॒ -న్తే  భ్రాత॑రః॒  పరి॑  శేరే॒
య -త్పౌతు॑ద్రవాః  పరి॒ధయ॒  ఇతి॑  ॥  44 ॥
(వి॒త్త్వా  – దే॑వయ॒త  – ఏ॒షా  – మ॑బ్రువ॒న్  –
యాని॒  – చతు॑శ్చత్వారిగ్ంశచ్చ ) (అ . 8)

బ॒ద్ధమవ॑  స్యతి  వరుణపా॒శాదే॒వైనే॑  ముఞ్చతి॒
ప్రణే॑నేక్తి॒  మేద్ధ్యే॑  ఏ॒వైనే॑  కరోతి
సావిత్రి॒యర్చా  హు॒త్వా  హ॑వి॒ర్ధానే॒  ప్ర
వ॑ర్తయతి  సవి॒తృప్ర॑సూత  ఏ॒వైనే॒  ప్ర  వ॑ర్తయతి॒
వరు॑ణో॒  వా  ఏ॒ష  దు॒ర్వాగు॑భ॒యతో॑  బ॒ద్ధో  యదఖ్ష॒ -
స్స  యదు॒ -థ్సర్జే॒ -ద్యజ॑మానస్య  గృ॒హా -
న॒భ్యుథ్స॑ర్జే -థ్సు॒వాగ్దే॑వ॒  దుర్యా॒గ్ం॒  ఆ
వ॒దేత్యా॑హ  గృ॒హా  వై  దుర్యా॒ -శ్శాన్త్యై॒  ప - [
దుర్యా॒ -శ్శాన్త్యై॒  పత్నీ᳚ , ఉపా॑నక్తి॒ ] 45

-త్న్యుపా॑నక్తి॒  పత్నీ॒  హి  సర్వ॑స్య  మి॒త్ర -
మ్మి॑త్ర॒త్వాయ॒  యద్వై  పత్నీ॑  య॒జ్ఞస్య॑
క॒రోతి॑  మిథు॒న -న్తదథో॒  పత్ని॑యా  ఏ॒వైష
య॒జ్ఞస్యా᳚ -న్వార॒భోం -ఽన॑వచ్ఛిత్త్యై॒



వర్త్మ॑నా॒  వా  అ॒న్విత్య॑  య॒జ్ఞగ్ం  రఖ్షాగ్ం॑సి
జిఘాగ్ంసన్తి  వైష్ణ॒వీభ్యా॑మృ॒గ్భ్యాం -
వఀర్త్మ॑నో  ర్జుహోతి  య॒జ్ఞో  వై
విష్ణు॑ర్య॒జ్ఞాదే॒వ  రఖ్షా॒గ్॒స్యప॑  హన్తి॒
యద॑ద్ధ్వ॒ర్యు -ర॑న॒గ్నా -వాహు॑తి -ఞ్జుహు॒యా -
ద॒న్ధో᳚ -ఽద్ధ్వ॒ర్యు -స్స్యా॒ -ద్రఖ్షాగ్ం॑సి
య॒జ్ఞగ్ం  హ॑న్యు॒ర్॒ - [య॒జ్ఞగ్ం  హ॑న్యుః , హిర॑ణ్య -
ము॒పాస్య॑ ] 46

-హిర॑ణ్య -ము॒పాస్య॑  జుహోత్యగ్ని॒వత్యే॒వ
జు॑హోతి॒  నాన్ధో᳚ -ఽద్ధ్వ॒ర్యుర్భవ॑తి॒  న
య॒జ్ఞగ్ం  రఖ్షాగ్ం॑సి  ఘ్నన్తి॒  ప్రాచీ॒
ప్రేత॑మద్ధ్వ॒ర -ఙ్క॒ల్పయ॑న్తీ॒  ఇత్యా॑హ
సువ॒ర్గమే॒వైనే॑  లో॒క -ఙ్గ॑మయ॒త్యత్ర॑  రమేథాం॒ -
వఀర్ ష్మ॑ -న్పృథి॒వ్యా  ఇత్యా॑హ॒  వర్ ష్మ॒  హ్యే॑త -
త్పృ॑థి॒వ్యా  య -ద్దే॑వ॒యజ॑న॒గ్ం॒  శిరో॒  వా  ఏ॒త -
ద్య॒జ్ఞస్య॒  యద్ధ॑వి॒ర్ధాన॑ -న్ది॒వో  వా॑
విష్ణవు॒త  వా॑  పృథి॒వ్యా  [పృథి॒వ్యాః ,
ఇత్యా॒శీర్ప॑దయ॒ర్చా ] 47

ఇత్యా॒శీర్ప॑దయ॒ర్చా  దఖ్షి॑ణస్య  హవి॒ర్ధాన॑స్య
మే॒థీ -న్ని  హ॑న్తి  శీర్ ష॒త  ఏ॒వ  య॒జ్ఞస్య॒  యజ॑మాన
ఆ॒శిషో -ఽవ॑  రున్ధే  ద॒ణ్డో  వా  ఔ॑ప॒రస్తృ॒తీయ॑స్య
హవి॒ర్ధాన॑స్య  వషట్కా॒రే -ణాఖ్ష॑ -మచ్ఛిన॒ -ద్యత్ -
తృ॒తీయ॑ -ఞ్ఛ॒దిర్ -హ॑వి॒ర్ధాన॑యో -రుదాహ్రి॒యతే॑
తృ॒తీయ॑స్య  హవి॒ర్ధాన॒స్యావ॑రుద్ధ్యై॒  శిరో॒
వా  ఏ॒త -ద్య॒జ్ఞస్య॒  యద్ధ॑వి॒ర్ధానం॒ -విఀష్ణో॑
ర॒రాట॑మసి॒  విష్ణోః᳚  పృ॒ష్ఠమ॒సీత్యా॑హ॒
తస్మా॑దేతావ॒ద్ధా  శిరో॒  విష్యూ॑తం॒ -విఀష్ణో॒ -
స్స్యూర॑సి॒  విష్ణో᳚ర్ధ్రు॒వమ॒సీత్యా॑హ
వైష్ణ॒వగ్ం  హి  దే॒వత॑యా  హవి॒ర్ధానం॒ -యఀ -
మ్ప్ర॑థ॒మ -ఙ్గ్ర॒న్థి -ఙ్గ్ర॑థ్నీ॒యాద్య -త్త -న్న
వి॑స్ర॒గ్ం॒  సయే॒దమే॑హేనాద్ధ్వ॒ర్యుః
ప్రమీ॑యేత॒  తస్మా॒ -థ్స  వి॒స్రస్యః॑  ॥  48 ॥
(పత్నీ॑  -హన్యు -ర్వా  పృథి॒వ్యా -విష్యూ॑తం॒ -
విఀష్ణోః॒ -షడ్విగ్ం॑శతిశ్చ ) (అ . 9)

దే॒వస్య॑  త్వా  సవి॒తుః  ప్ర॑స॒వ  ఇత్యభ్రి॒మా
ద॑త్తే॒  ప్రసూ᳚త్యా  అ॒శ్వినో᳚
ర్బా॒హుభ్యా॒మిత్యా॑హా॒శ్వినౌ॒  హి
దే॒వానా॑మద్ధ్వ॒ర్యూ  ఆస్తా᳚ -మ్పూ॒ష్ణో



హస్తా᳚భ్యా॒మిత్యా॑హ॒  యత్యై॒  వజ్ర॑  ఇవ॒  వా  ఏ॒షా
యదభ్రి॒రభ్రి॑రసి॒  నారి॑ర॒సీత్యా॑హ॒  శాన్త్యై॒
కాణ్డే॑  కాణ్డే॒  వై  క్రి॒యమా॑ణే  య॒జ్ఞగ్ం
రఖ్షాగ్ం॑సి  జిఘాగ్ంసన్తి॒  పరి॑లిఖిత॒గ్ం॒
రఖ్షః॒  పరి॑లిఖితా॒  అరా॑తయ॒  ఇత్యా॑హ॒  రఖ్ష॑సా॒ -
మప॑హత్యా  [రఖ్ష॑సా॒ -మప॑హత్యై , ఇ॒దమ॒హగ్ం ] 49

ఇ॒దమ॒హగ్ం  రఖ్ష॑సో  గ్రీ॒వా  అపి॑  కృన్తామి॒  యో᳚ -
ఽస్మా -న్ద్వేష్టి॒  య -ఞ్చ॑  వ॒య -న్ద్వి॒ష్మ
ఇత్యా॑హ॒  ద్వౌ  వావ  పురు॑షౌ॒  య -ఞ్చై॒వ  ద్వేష్టి॒
యశ్చై॑న॒ -న్ద్వేష్టి॒  తయో॑ -రే॒వా -ఽన॑న్తరాయ -
ఙ్గ్రీ॒వాః  కృ॑న్తతి  ది॒వే  త్వా॒ -ఽన్తరి॑ఖ్షాయ
త్వా  పృథి॒వ్యై  త్వేత్యా॑హై॒భ్య  ఏ॒వైనాం᳚ -
లోఀ॒కేభ్యః॒  ప్రోఖ్ష॑తి  ప॒రస్తా॑ -ద॒ర్వాచీ॒ -
మ్ప్రోఖ్ష॑తి॒  తస్మా᳚ - [తస్మా᳚త్ , ప॒రస్తా॑ -] 50

-త్ప॒రస్తా॑ -ద॒ర్వాచీ᳚ -మ్మను॒ష్యా॑  ఊర్జ॒ముప॑
జీవన్తి  క్రూ॒రమి॑వ॒  వా  ఏ॒త -త్క॑రోతి॒  య -
త్ఖన॑త్య॒పో -ఽవ॑  నయతి॒  శాన్త్యై॒  యవ॑మతీ॒రవ॑
నయ॒త్యూర్గ్వై  యవ॒  ఊర్గు॑దు॒బంర॑
ఊ॒ర్జైవోర్జ॒గ్ం॒  సమ॑ర్ధయతి॒  యజ॑మానేన॒
సమ్మి॒తౌదు॑బంరీ  భవతి॒  యావా॑నే॒వ
యజ॑మాన॒స్తావ॑తీ -మే॒వాస్మి॒ -న్నూర్జ॑ -న్దధాతి
పితృ॒ణాగ్ం  సద॑నమ॒సీతి॑  బ॒ర్॒హిరవ॑  స్తృణాతి
పితృదేవ॒త్యా᳚ (1॒ )గ్గ్॒ - [పితృదేవ॒త్యా᳚మ్ ,
హ్యే॑త -ద్యన్నిఖా॑తం॒ -] 51

-హ్యే॑త -ద్యన్నిఖా॑తం॒ -యఀ -ద్బ॒ర్॒హి -రన॑వస్తీర్య
మిను॒యా -త్పి॑తృదేవ॒త్యా॑  నిఖా॑తా  స్యా -
ద్బ॒ర్॒హి -ర॑వ॒స్తీర్య॑  మినోత్య॒స్యా -మే॒వైనా᳚ -
మ్మినో॒త్యథో᳚  స్వా॒రుహ॑ -మే॒వైనా᳚ -ఙ్కరో॒త్యు -
ద్దివగ్గ్॑  స్తభా॒నా -ఽఽన్తరి॑ఖ్ష -
మ్పృ॒ణేత్యా॑హై॒షాం -లోఀ॒కానాం॒ -విఀధృ॑త్యై
ద్యుతా॒నస్త్వా॑  మారు॒తో  మి॑నో॒త్విత్యా॑హ
ద్యుతా॒నో  హ॑  స్మ॒  వై  మా॑రు॒తో  దే॒వానా॒ -
మౌదు॑బంరీ -మ్మినోతి॒  తేనై॒వై - [తేనై॒వ , ఏ॒నా॒ -
మ్మి॒నో॒తి॒  బ్ర॒హ్మ॒వని॑ -న్త్వా ] 52

-నా᳚ -మ్మినోతి  బ్రహ్మ॒వని॑ -న్త్వా
ఖ్షత్ర॒వని॒మిత్యా॑హ  యథాయ॒జురే॒వైత -ద్ఘృ॒తేన॑
ద్యావాపృథివీ॒  ఆ  పృ॑ణేథా॒మిత్యౌదు॑బంర్యా -



ఞ్జుహోతి॒  ద్యావా॑పృథి॒వీ  ఏ॒వ  రసే॑నానక్త్యా॒ -
న్తమ॒న్వ -వ॑స్రావయత్యా॒న్తమే॒వ  యజ॑మాన॒ -
న్తేజ॑సా -నక్త్యై॒న్ద్రమ॒సీతి॑  ఛ॒దిరధి॒  ని
ద॑ధాత్యై॒న్ద్రగ్ం  హి  దే॒వత॑యా॒  సదో॑
విశ్వజ॒నస్య॑  ఛా॒యేత్యా॑హ  విశ్వజ॒నస్య॒
హ్యే॑షా  ఛా॒యా  య -థ్సదో॒  నవ॑ఛది॒  [నవ॑ఛది ,
తేజ॑స్కామస్య ] 53

తేజ॑స్కామస్య  మినుయా -త్త్రి॒వృతా॒  స్తోమే॑న॒
సమ్మి॑త॒ -న్తేజ॑స్త్రి॒వృ -త్తే॑జ॒స్వ్యే॑వ
భ॑వ॒ -త్యేకా॑దశ -ఛదీన్ద్రి॒యకా॑మ॒ -
స్యైకా॑దశాఖ్షరా  త్రి॒ష్టుగి॑న్ద్రి॒య -
న్త్రి॒ష్టుగి॑న్ద్రియా॒వ్యే॑వ  భ॑వతి॒
పఞ్చ॑దశఛది॒  భ్రాతృ॑వ్యవతః  పఞ్చద॒శో  వజ్రో॒
భ్రాతృ॑వ్యాభిభూత్యై  స॒ప్తద॑శఛది
ప్ర॒జాకా॑మస్య  సప్తద॒శః  ప్ర॒జాప॑తిః
ప్ర॒జాప॑తే॒రాప్త్యా॒  ఏక॑విగ్ంశతిఛది
ప్రతి॒ష్ఠాకా॑మ -స్యైకవి॒గ్ం॒శ -స్స్తోమా॑నా -
మ్ప్రతి॒ష్ఠా  ప్రతి॑ష్ఠిత్యా  ఉ॒దరం॒ -వైఀ  సద॒
ఊర్గు॑దు॒బంరో॑  మద్ధ్య॒త  ఔదు॑బంరీ -మ్మినోతి
మద్ధ్య॒త  ఏ॒వ  ప్ర॒జానా॒మూర్జ॑ -న్దధాతి॒  తస్మా᳚ - [
తస్మా᳚త్ , మ॒ద్ధ్య॒త  ఊ॒ర్జా ] 54

-న్మద్ధ్య॒త  ఊ॒ర్జా  భు॑ఞ్జతే  యజమానలో॒కే  వై
దఖ్షి॑ణాని  ఛ॒దీగ్ంషి॑  భ్రాతృవ్యలో॒క
ఉత్త॑రాణి॒  దఖ్షి॑ణా॒న్యుత్త॑రాణి  కరోతి॒
యజ॑మాన -మే॒వా -య॑జమానా॒దుత్త॑ర -ఙ్కరోతి॒  తస్మా॒ -
ద్యజ॑మా॒నో -ఽయ॑జమానా॒దుత్త॑రో  ఽన్తర్వ॒ర్తాన్
క॑రోతి॒  వ్యావృ॑త్త్యై॒  తస్మా॒దర॑ణ్య -మ్ప్ర॒జా
ఉప॑  జీవన్తి॒  పరి॑  త్వా  గిర్వణో॒  గిర॒  ఇత్యా॑హ
యథాయ॒జురే॒వైతదిన్ద్ర॑స్య॒  స్యూర॒సీన్ద్ర॑స్య
ధ్రు॒వమ॒సీత్యా॑హై॒న్ద్రగ్ం  హి  దే॒వత॑యా॒  సదో॒
య -మ్ప్ర॑థ॒మ -ఙ్గ్ర॒న్థి -ఙ్గ్ర॑థ్నీ॒యాద్య -త్త -
న్న  వి॑స్ర॒గ్ం॒  సయే॒దమే॑హేనాద్ధ్వ॒ర్యుః
ప్రమీ॑యేత॒  తస్మా॒ -థ్స  వి॒స్రస్యః॑  ॥  55 ॥
(అప॑హత్యై॒  – తస్మా᳚త్  – పితృదేవ॒త్యం॑  –
తేనై॒వ  – నవ॑ఛది॒  – తస్మా॒థ్  – సదః॒  – పఞ్చ॑దశ  చ ) (
అ . 10)

శిరో॒  వా  ఏ॒త -ద్య॒జ్ఞస్య॒  యద్ధ॑వి॒ర్ధాన॑ -
మ్ప్రా॒ణా  ఉ॑పర॒వా  హ॑వి॒ర్ధానే॑  ఖాయన్తే॒



తస్మా᳚ -చ్ఛీ॒ర్॒ష -న్ప్రా॒ణా  అ॒ధస్తా᳚ -
త్ఖాయన్తే॒  తస్మా॑ -ద॒ధస్తా᳚ -చ్ఛీ॒ర్ ష్ణః
ప్రా॒ణా  ర॑ఖ్షో॒హణో॑  వలగ॒హనో॑  వైష్ణ॒వా -
న్ఖ॑నా॒మీత్యా॑హ  వైష్ణ॒వా  హి  దే॒వత॑యోపర॒వా
అసు॑రా॒  వై  ని॒ర్యన్తో॑  దే॒వానా᳚ -మ్ప్రా॒ణేషు॑
వల॒గా -న్న్య॑ఖన॒ -న్తా -న్బా॑హుమా॒త్రే -
ఽన్వ॑విన్ద॒ -న్తస్మా᳚ -ద్బాహుమా॒త్రాః  ఖా॑యన్త
ఇ॒దమ॒హ -న్తం -వఀ  ॑ల॒గ -ముద్వ॑పామి॒  [ ] 56

య -న్న॑ -స్సమా॒నో  యమస॑మానో  నిచ॒ఖానేత్యా॑హ॒  ద్వౌ
వావ  పురు॑షౌ॒  యశ్చై॒వ  స॑మా॒నో  యశ్చాస॑మానో॒
యమే॒వాస్మై॒  తౌ  వ॑ల॒గ -న్ని॒ఖన॑త॒స్త -
మే॒వోద్వ॑పతి॒  సన్తృ॑ణత్తి॒  తస్మా॒ -
థ్సన్తృ॑ణ్ణా  అన్తర॒తః  ప్రా॒ణా  న  స -మ్భి॑నత్తి॒
తస్మా॒ -దస॑భిన్న్నాః  ప్రా॒ణా  అ॒పో -ఽవ॑  నయతి॒
తస్మా॑ -దా॒ర్ద్రా  అ॑న్తర॒తః  ప్రా॒ణా  యవ॑మతీ॒ -రవ॑
నయ॒ - [-రవ॑  నయతి , ఊర్గ్వై ] 57

-త్యూర్గ్వై  యవః॑  ప్రా॒ణా  ఉ॑పర॒వాః
ప్రా॒ణేష్వే॒వోర్జ॑ -న్దధాతి  బ॒ర్॒హిరవ॑
స్తృణాతి॒  తస్మా᳚ల్లోమ॒శా  అ॑న్తర॒తః  ప్రా॒ణా
ఆజ్యే॑న॒  వ్యాఘా॑రయతి॒  తేజో॒  వా  ఆజ్య॑ -మ్ప్రా॒ణా
ఉ॑పర॒వాః  ప్రా॒ణేష్వే॒వ  తేజో॑  దధాతి॒  హనూ॒  వా
ఏ॒తే  య॒జ్ఞస్య॒  యద॑ధి॒షవ॑ణే॒  న  స -న్తృ॑ణ॒త్త్య
స॑తృంణ్ణే॒  హి  హనూ॒  అథో॒  ఖలు॑  దీర్ఘసో॒మే
స॒తృన్ద్యే॒  ధృత్యై॒  శిరో॒  వా  ఏ॒త -ద్య॒జ్ఞస్య॒
యద్ధ॑వి॒ర్ధాన॑ - [యద్ధ॑వి॒ర్ధాన᳚మ్ , ప్రా॒ణా
ఉ॑పర॒వా  హనూ॑ ] 58

-మ్ప్రా॒ణా  ఉ॑పర॒వా  హనూ॑  అధి॒షవ॑ణే  జి॒హ్వా
చర్మ॒  గ్రావా॑ణో॒  దన్తా॒  ముఖ॑మాహవ॒నీయో॒
నాసి॑కో -త్తరవే॒ది -రు॒దర॒గ్ం॒  సదో॑  య॒దా  ఖలు॒  వై
జి॒హ్వయా॑  ద॒థ్స్వధి॒  ఖాద॒త్యథ॒  ముఖ॑ -ఙ్గచ్ఛతి
య॒దా  ముఖ॒ -ఙ్గచ్ఛ॒త్యథో॒దర॑ -ఙ్గచ్ఛతి॒
తస్మా᳚ద్ధవి॒ర్ధానే॒  చర్మ॒న్నధి॒
గ్రావ॑భిరభి॒షుత్యా॑ -ఽఽహవ॒నీయే॑  హు॒త్వా
ప్ర॒త్యఞ్చః॑  ప॒రేత్య॒  సద॑సి  భఖ్షయన్తి॒  యో  వై
వి॒రాజో॑  యజ్ఞము॒ఖే  దోహం॒ -వేఀద॑  దు॒హ  ఏ॒వై
నా॑మి॒యం -వైఀ  వి॒రా -ట్తస్యై॒  త్వక్చర్మోధో॑ -
ఽధి॒షవ॑ణే॒  స్తనా॑  ఉపర॒వా  గ్రావా॑ణో  వ॒థ్సా
ఋ॒త్విజో॑  దుహన్తి॒  సోమః॒  పయో॒  య  ఏ॒వం -వేఀద॑  దు॒హ



ఏ॒వైనా᳚మ్  ॥  59 ॥
(వ॒పా॒మి॒ -యవ॑మతీ॒రవ॑  నయతి -హవి॒ర్ధాన॑ -మే॒వ -
త్రయో॑విగ్ంశతిశ్చ ) (అ . 11)

(యదు॒భౌ  – దే॑వాసు॒రాః  మి॒థ  – స్తేషాగ్ం॑  –
సువ॒ర్గం  – యఀద్వా  అనీ॑శానః  – పు॒రోహ॑విషి॒  –
తేభ్యః॒  – సోత్త॑రవే॒ది  – ర్బ॒ద్ధన్  – దే॒వస్యా -
ఽభ్రిం॒ -వఀజ్రః  – శిరో॒  వా  – ఏకా॑దశ  )

(యదు॒భా  – విత్యా॑హ  దే॒వానాం᳚  – యఀ॒జ్ఞో
దే॒వేభ్యో॒  – న  రథా॑య॒  – యజ॑మానాయ  –
ప॒రస్తా॑ద॒ర్వాచీ॒  – న్నవ॑  పఞ్చా॒శత్ )

(యదు॒భౌ , దు॒హ  ఏ॒వైనాం᳚ )

॥  హరిః॑  ఓమ్  ॥
॥  కృష్ణ  యజుర్వేదీయ  తైత్తిరీయ  సంహితాయాం
షష్ఠకాణ్డే  ద్వితీయః  ప్రశ్న -స్సమాప్తః  ॥

